
1․ ՀՀ պետական եկամուտների կոմիտե
	27.11.2023

	
	N01/3-2/70598-2023

	«Հայաստանի Հանրապետության կառավարության 2023 թվականի նոյեմբերի 9-ի N1959-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը․
Նախագծի 1-ին կետի 2.1. ենթակետի 2-րդ մասով սահմանել ՀՀ էկոնոմիկայի նախարարության կողմից ՀՀ պետական եկամուտների կոմիտեին համաձայն N 5 հավելվածի բաշխման ցանկը ներկայացնելու ժամկետ: 








Միաժամանակ առաջարկում ենք հանել Նախագծի 2.2. ենթակետով սահմանված՝ ՀՀ պետական եկամուտների կոմիտեին վերապահված վերահսկողության դրույթը, քանի որ ՀՀ պետական եկամուտների կոմիտեն, իր լիազորությունների շրջանակներում, մաքսային հսկողության օբյեկտների առնչությամբ արդեն իսկ իրականացնում է մաքսային հսկողություն՝ կիրառելով օրենսդրությամբ սահմանված մաքսային հսկողության ձևերը և (կամ) մաքսային հսկողության անցկացումն ապահովող միջոցները:
	



Չի ընդունվել
  Նախագծի 2.1. ենթակետի 2-րդ մասով /N 5 հավելվածով/ սահմանվող բաշխման ցանկը ՀՀ էկոնոմիկայի նախարարության կողմից ՀՀ պետական եկամուտների կոմիտե է ներկայացվում Նախագծի 1․2 կետով սահմանված՝ ապրանքների իրացումը (վաճառքը) հաստատող փաստաթղթի՝ ապրանքների մատակարարման հարկային հաշիվները տնտեսավարող սուբյեկտների կողմից ստանալուց հետո: 
  Հաշվի առնելով վերոգրյալը՝ գտնում ենք, որ  բաշխման ցանկի տրամադրման հստակ ժամկետ հնարավոր չէ  սահմանել։
 


Ընդունվել է

2. ՀՀ արդարադատության նախարարություն 
	01.12.2023թ․

	
	№ /27.3/50958-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
Հայաստանի Հանրապետության կառավարության 2023 թվականի նոյեմբերի 9-ի N 1959-Ն որոշման մեջ փոփոխություն և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ 

1. Հայաստանի Հանրապետության կառավարության 2023 թվականի նոյեմբերի 9-ի N 1959-Ն որոշման մեջ փոփոխություն և լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի կարգավորումները:
Բացի այդ, Նախագծի նախաբանում հղում է կատարվում Եվրասիական տնտեսական հանձնաժողովի խորհրդի 2023 թվականի նոյեմբերի 24-ի որոշմանը, սակայն նշված չէ որոշման հերթական համարը, ուստի անհրաժեշտ է Նախագծի նախաբանում նշել վկայակոչած որոշման համարը: Նույն դիտարկումը վերաբերում է Նախագծի 1-ին կետի 1-ին ենթակետին: 
2. Նախագծի 1-ին կետի 2-րդ ենթակետով Հայաստանի Հանրապետության կառավարության 2023 թվականի նոյեմբերի 9-ի N 1959-Ն որոշման մեջ լրացվող նոր 2.1-րդ կետով Հայաստանի Հանրապետության էկոնոմիկայի նախարարությանը տրվում է հանձնարարական, սակայն նշված կետի 1-ին ենթակետից պարզ չէ, թե ինչ ժամկետում է իրականացվելու այն, իսկ 2-րդ ենթակետից պարզ չէ, թե ինչ ժամկետում և կարգով է բաշխման ցանկը ներկայացվելու Հայաստանի Հանրապետության պետական եկամուտների կոմիտե: Նշվածից ելնելով՝ անհրաժեշտ է Նախագծի 1-ին կետի 2-րդ ենթակետով լրացվող 2.1-րդ կետի կարգավորումները հստակեցնել: 


Բացի այդ, անհրաժեշտ է Նախագծի 1-ին կետի 2-րդ ենթակետով լրացվող 2.1-րդ կետի 2-րդ ենթակետի «բաշխման ցանկի ձևը» ձևակերպումը վերանայել, քանի որ պարզ չէ, ինչ ձևի մասին է խոսքը:


3. Նախագծի 1-ին կետի 3-րդ ենթակետի կարգավորումից ելնելով անհրաժեշտություն կառաջանա նաև Հայաստանի Հանրապետության կառավարության 2023 թվականի նոյեմբերի 9-ի N 1959-Ն որոշման Հավելված 2-ի 20-րդ կետի 3-րդ ենթակետի «:» կետադրական նշանը փոխարինել «.» կետադրական նշանով:
	





Ընդունվել է





Ընդունվել է




Չի ընդունվել
Նախագծի 2.1. ենթակետի 2-րդ մասով /N 5 հավելվածով/ սահմանվող բաշխման ցանկը ՀՀ էկոնոմիկայի նախարարության կողմից ՀՀ պետական եկամուտների կոմիտե է ներկայացվում Նախագծի 1․2 կետով սահմանված՝ ապրանքների իրացումը (վաճառքը) հաստատող փաստաթղթի՝ ապրանքների մատակարարման հարկային հաշիվները տնտեսավարող սուբյեկտների կողմից ստանալուց հետո: 
  Հաշվի առնելով վերոգրյալը՝ գտնում ենք, որ  բաշխման ցանկի տրամադրման հստակ ժամկետ հնարավոր չէ  սահմանել։
 
Չի ընդունվել
 Նախագծի 1-ին կետի 2-րդ ենթակետով լրացվող 2.1-րդ կետի 2-րդ ենթակետում նշված «բաշխման ցանկի ձևը» սահմանված է Նախագծի 2-րդ կետով՝ համաձայն հավելվածի։


Ընդունվել է

	
3. ՀՀ ֆինանսների նախարարություն 
	05.12.2023թ․

	
	№ 01/2-1/23249-2023

	ՀՀ փոխվարչապետի ս.թ. նոյեմբերի 22-ի թիվ 02.1/60.2/40259-2023 հանձնարարականի կատարման կապակցությամբ, Հայաստանի Հանրապետության կառավարության 2023 թվականի նոյեմբերի 9-ի թիվ 1959-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	
Ընդունվել է

